भारत सरकार
विदेश मंत्रालय
राज्य सभा
तारांकित प्रश्न सं. 15
05.12.2013 को उत्तर दिए जाने के लिए
न्यूयॉर्क में पाकिस्तान के प्रधानमंत्री के साथ हुई बातचीत
*15.
श्री थावर चन्द गहलोतः
      क्या विदेश मंत्री यह बताने की कृपा करेंगे किः

(1) सितम्बर माह में न्यूयॉर्क में पाकिस्तान के प्रधानमंत्री के साथ हुई बातचीत का ब्यौरा क्या है;
(2) पाकिस्तान के प्रधानमंत्री के साथ किन-किन मुद्दों पर चर्चा की गई; 
(3) क्या उक्त चर्चा के दौरान पाकिस्तान द्वारा भारत के विरुद्ध की जा रही भारत-विरोधी और आतंकी गतिविधियों को बढ़ावा दिए जाने का मुद्दा उठाया गया था; यदि हां, तो इस पर पाकिस्तान ने क्या प्रतिक्रिया व्यक्त की; और
(4) क्या पाकिस्तान ने भारत के विरुद्ध आतंकी गतिविधियों को रोकने के संबंध में भारत को कोई आश्वासन दिया है?

   उत्तर

विदेश मंत्री

(श्री सलमान खुर्शीद)
(क) से (घ) : विवरण सदन के पटल पर रख दिया गया है।
‘न्यूयार्क में पाकिस्तान के प्रधानमंत्री के साथ हुई बातचीत’ के संबंध में दिनांक 5 दिसंबर, 2013 को उत्तर दिए जाने के लिए राज्य सभा तारांकित प्रश्न संख्या 15 के भाग (क) से (घ) के उत्तर में उल्लिखित विवरण 
(क) से (घ) : प्रधान मंत्री डॉ. मनमोहन सिंह ने न्यूयार्क में 29 सितंबर, 2013 को यूएनजीए के अवसर पर पाकिस्तान के प्रधानमंत्री नवाज शरीफ से मुलाकात की और भारत तथा पाकिस्तान के बीच के संबंधों की स्थिति की समीक्षा की।
प्रधानमंत्री ने बताया कि पाकिस्तान के भूभाग तथा इसके नियंत्रणाधीन क्षेत्रों से चलाया जा रहा आतंकवाद हमारी प्रमुख चिन्ता बनी हुई है। प्रधानमंत्री ने नवंबर, 2008 में मुंबई आतंकी हमले के लिए जिम्मेदार लोगों को सजा दिलवाने में पाकिस्तान द्वारा ठोस कार्रवाई करने की आवश्यकता पर भी बल दिया।
बैठक के दौरान, यह भी बताया गया कि नियंत्रण रेखा के आस-पास की स्थिति में सुधार द्विपक्षीय संबंधों को आगे बढ़ाने की पूर्वशर्त है।
प्रधानमंत्री नवाज शरीफ ने बताया कि वर्तमान में पाकिस्तान में चल रहे मुंबई आतंकी हमले के मुकदमे पर कार्रवाई की जाएगी। 
*****

